
“Azərbaycan Respublikasında arxiv işinin 
inkişafına dair 2020–2025-ci illər üçün Dövlət 

Proqramı”nın təsdiq edilməsi haqqında
Azərbaycan Respublikası Prezidentinin Sərəncamı

Azərbaycan Respublikası Konstitusi-
yasının 109-cu maddəsinin 3-cü bəndini 
rəhbər tutaraq, arxiv sənədlərinin etibarlı 
mühafizəsi və geniş istifadəsinin təmin 
edilməsi, arxiv işi sahəsində normativ hüquqi 
bazanın və idarəetmənin təkmilləşdirilməsi, 
arxiv xidməti təşkilatlarının müasir texno-
loji tərəqqinin nailiyyətləri tətbiq olunmaqla 
dövrün tələblərinə uyğun modernləşdirilməsi 
məqsədilə qərara alıram:

1. “Azərbaycan Respublikasında arxiv 
işinin inkişafına dair 2020–2025-ci illər üçün 
Dövlət Proqramı” təsdiq edilsin (əlavə olunur).

2. Azərbaycan Respublikasının Nazirlər 
Kabineti bu Sərəncamdan irəli gələn digər 
məsələləri həll etsin.

3. Azərbaycan Respublikasının Maliyyə 
Nazirliyi bu Sərəncamın 1-ci hissəsi ilə 
təsdiq edilmiş Dövlət Proqramında nəzərdə 
tutulan tədbirlərin həyata keçirilməsi üçün 
maliyyələşməni təmin etsin.

İlham ƏLIYEV 
Azərbaycan Respublikasının Prezidenti

Bakı şəhəri, 12 fevral 2020-ci il

2015-ci il 24 noyabr tarixli “Azərbaycan Respublikası Hökuməti ilə Aviasiya və 
Hava Məkanından İstifadə üzrə Səlahiyyətli Nümayəndələrin Dövlətlərarası 

Şurası arasında Dövlətlərarası Şuranın Azərbaycan Respublikasında 
saxlanılması üçün maliyyə yardımı göstərilməsi haqqında Protokol”da 

dəyişikliklər edilməsi barədə Protokolun təsdiq edilməsi haqqında

Azərbaycan Respublikası Prezidentinin Fərmanı
Azərbaycan Respublikası Konstitusiyasının 

109-cu maddəsinin 17-ci bəndini rəhbər tutaraq 
qərara alıram:

1. 2015-ci il 24 noyabr tarixli “Azərbaycan 
Respublikası Hökuməti ilə Aviasiya və 
Hava Məkanından İstifadə üzrə Səlahiyyətli 
Nümayəndələrin Dövlətlərarası Şurası arasında 
Dövlətlərarası Şuranın Azərbaycan Respublikasın-
da saxlanılması üçün maliyyə yardımı göstərilməsi 

haqqında Protokol”da dəyişikliklər edilməsi barədə   
2019-cu il dekabrın 20-də Bakı şəhərində imzalan-
mış Protokol təsdiq edilsin.

2. Bu Fərmanın 1-ci hissəsində göstərilən Pro-
tokol qüvvəyə mindikdən sonra Azərbaycan Res-
publikasının Nazirlər Kabineti onun müddəalarının 
həyata keçirilməsi üçün tədbirlər görsün.

3. Azərbaycan Respublikasının Xarici İşlər 
Nazirliyi Protokolun qüvvəyə minməsi üçün zəruri 

olan dövlətdaxili prosedurların yerinə yetirildiyi 
barədə Aviasiya və Hava Məkanından İstifadə 
üzrə Səlahiyyətli Nümayəndələrin Dövlətlərarası 
Şurasına bildiriş göndərsin.

İlham ƏLIYEV 
Azərbaycan Respublikasının Prezidenti

Bakı şəhəri, 12 fevral 2020-ci il

Azərbaycan Milli Elmlər Akademiyasında 
İqtisadiyyat naziri Mikayıl Cabbarovla görüş keçirilib

Ramiz Mehdiyev belə görüşlərin 
təşkilində başlıca məqsədin aka-
demiyanın mövcud potensialını, 
alimlərimizin əldə etdikləri mühüm 
nəticələri əməli baxımdan ölkədə 
quruculuq prosesinə, iqtisadiyyata 
inteqrasiya etdirməkdən, ölkəmizin 
hərtərəfli inkişafında elmi qurumların 
layiqli iştirakını təmin etməkdən ibarət 
olduğunu diqqətə çatdırıb.

Akademik bu formatda ünsiyyətin 
mövcud problemləri bilmək, onların 
həlli yolunu eşitmək və qurumlar 
arasındakı birbaşa ünsiyyətə əngəl 
törədən süni maneələrin aradan 
qaldırılması baxımından böyük 
əhəmiyyətə malik olduğunu qeyd 
edib. 

AMEA-nın prezidenti akademiya 
ilə hökumət qurumları arasındakı 
münasibətlərdən danışaraq deyib: 
“Uzun illərdir ki, akademiya ilə 
hökumət qurumları arasındakı 
münasibətlərdə durğunluq və boşluq 
hökm sürüb, ölkənin inkişafı üçün 
zəruri olan əməkdaşlıq olmamışdır. 
Bunun nəticəsində böyük potensiala 
malik Elmlər Akademiyası yeni 
dövrün quruculuq proseslərindən 
kənarda qalıb, cəmiyyətin inkişafına 
öz töhfəsini verə bilməmişdir. 
Halbuki Azərbaycan Respublikasının 
Prezidenti İlham Əliyevin ölkəmizin 
hərtərəfli inkişafı üçün apardığı islahat 
və yenilənmə xəttinə aktiv şəkildə 
qoşulmaq, ona dəstək vermək hər bir 
vətəndaşın, xüsusilə də alimlərimizin 
mənəvi borcudur. Ümid edirəm ki, hər 
iki tərəf – həm alimlərimiz, həm də 
dövlət strukturlarının nümayəndələri 
formalaşmaqda olan əməkdaşlıq 
platformasından səmərəli istifadə 
edərək, mövcud imkanları dövlətin 
ümumi mənafeyi naminə səfərbər 
etməyə nail olacaqlar”. 

Akademiyanın imkanlarının 
geniş olduğunu diqqətə çatdıran 
AMEA rəhbəri ölkənin sosial-iqtisadi 
inkişafına və digər sahələrə elmin 
təsirinin çox zəif olduğunu vurğula-
yıb: “Halbuki dövlət strukturlarının 
elm ictimaiyyətinə tərəf yönəlməsi, 
onunla sıx əməkdaşlıq etməsi böyük 
perspektivlər vəd edir. Akademiyanın 
müxtəlif strukturları ölkəmizin sənaye 
və iqtisadi qüdrətinin artırılmasına 
lazımi töhfələr vermək iqtidarında-
dır. Son illər ərzində akademiyanın 
institutlarında olduqca aktual və 
faydalı elmi araşdırmalar aparılıb. 
Ancaq təəssüf hissi ilə bildirməliyəm 
ki, onların tətbiq olunması üçün dövlət 
orqanları tərəfindən sifarişlər olma-
mışdır. Akademiyanın strukturları da 
bu məsələyə passiv yanaşmışlar”. 

Akademik Ramiz Mehdiyev 
Azərbaycan Respublikasının İqti-
sadiyyat naziri Mikayıl Cabbarov-
la keçirilən görüşün qeyd olunan 
çətinliklərin aradan qaldırılması, 
yeni əməkdaşlıq körpülərinin salın-
ması baxımından faydalı olacağını, 
elmi potensialın iqtisadi proseslərə 
səmərəli şəkildə cəlb edilməsinin 
yollarını müəyyənləşdirməyə kömək 
edəcəyinə əminliyini söyləyib.

Sonra nazir Mikayıl Cabbarov 
çıxış edərək tədbirin AMEA-nın 
müxtəlif elmi müəssisələri ilə qarşılıqlı 

maraq doğuran mövzular ətrafında 
müzakirələrin aparılması, prioritet 
istiqamətlərin müəyyənləşdirilməsi 
baxımından əhəmiyyətini bildi-
rib. Son illər ölkə iqtisadiyyatının 
əksər sahələrində dinamik inkişafın 
müşahidə olunduğunu deyən na-
zir diqqətə çatdırıb ki, İqtisadiyyat 
Nazirliyinin qarşısında duran əsas 
vəzifə ölkənin dayanıqlı inkişafına nail 
olmaqdır. 

Mikayıl Cabbarov hazırda res-
publikamızda qeyri-neft sektorunun 
inkişafının iqtisadi artımın başlıca 
mənbəyi kimi diqqət mərkəzində 
saxlanıldığını vurğulayıb. O, milli 
iqtisadiyyatın tərəqqisinə yönələn 
tədbirlərin qeyri-neft sektorunda 
iqtisadi artıma müsbət təsir etdiyini, 
bu tədbirlər sırasında son illər inves-
tisiya siyasətinin düzgün qurulması-
nın xüsusi əhəmiyyət kəsb etdiyini 
vurğulayıb. 

Ölkədə aparılan iqtisadi islahat-
ların prioritet istiqamətlərindən bəhs 
edən nazir bildirib ki, əsas məqsəd 
iqtisadi artımın dünya üzrə orta 
iqtisadi artımdan geri qalmamasını 
təmin etmək, iqtisadi artım tempi-
nin dünya üzrə artımı üstələməsinə 
nail olmaqdır. Mikayıl Cabbarov 
qeyri-neft əmtəə və xidmət ixracının 
əhəmiyyətli dərəcədə artırılması, 
dövlət investisiyalarının iqtisadi 

səmərəsinin çoxaldılması, eləcə 
də kiçik və orta sahibkarlığın iq-
tisadi artımın başlıca qüvvəsinə 
çevrilməsi, şəffaflığın yüksəldilməsi 
və “kölgə iqtisadiyyatı”nın minimu-
ma endirilməsi istiqamətlərində 
görülən işlərdən danışıb. Əlavə edib 
ki, aparılan islahatlar nəticəsində 
qeyri-neft sektorunda fəaliyyət 
göstərən şəxslərin sayının ötən il 
ərzində 18 faizdən çox artması vacib 
göstəricilərdən biridir. 

Nazir ölkədə aparılan ver-
gi siyasətindən də söz aça-
raq, bu siyasəti iqtisadiyyatın 
rəqabətqabiliyyətliliyinin mühüm amili 
kimi qiymətləndirib. Vurğulayıb ki, ver-
gi siyasətinin əsas məqsədlərindən 
biri məhz iqtisadi imkanların 
genişləndirilməsindən ibarət olmalı, 
iqtisadiyyatın tərəqqisinə yönəlməlidir. 

Sonra Mikayıl Cabbarov İqtisadiy-
yat Nazirliyinin 2019-cu ilin sosial-
iqtisadi inkişafının yekunlarına dair 
statistik göstəricilərini görüş iştirakçı-
larının diqqətinə çatdırıb. 

Daha sonra nazir akademiya 
əməkdaşlarının suallarını cavablan-
dırıb. 

Tədbirdə ölkə iqtisadiyyatının inki-
şaf etdirilməsində AMEA-nın potensi-
alından istifadə, İqtisadiyyat Nazirliyi 
ilə əməkdaşlıq əlaqələrinin qurulması, 
qeyri-neft sektoru üzrə elmə ayrılan 
investisiyalar və digər məsələlərə dair 
fikir mübadiləsi aparılıb.

Sonda akademik Ramiz Mehdiyev 
görüşdə iştirak etdiyinə görə Mikayıl 
Cabbarova AMEA-nın kollektivi adın-
dan dərin minnətdarlığını bildirib, apa-
rılan müzakirələr nəticəsində əməli 
tədbirlərin həyata keçiriləcəyinə və 
müsbət nəticələrin əldə ediləcəyinə 
əmin olduğunu vurğulayıb.

AZƏRTAC

F evralın 12-də Azərbaycan Milli Elmlər Akademiyasında 
(AMEA) əməkdaşların Azərbaycan Respublikasının 
İqtisadiyyat naziri Mikayıl Cabbarovla görüşü keçirilib. 

Tədbirdə AMEA-nın prezidenti, akademik Ramiz Mehdiyev çıxış 
edərək son vaxtlarda akademiyada bir sıra dövlət nümayəndələri 
ilə görüşlər təşkil olunduğunu, müxtəlif qurumlarla birgə 
layihələr həyata keçirməyi nəzərdə tutan əməkdaşlıq əlaqələrinin 
yaradıldığını bildirib.

Azərbaycan Milli Elmlər Akademiyasında 
struktur rəhbərləri ilə görüş olub

AMEA-dan AZƏRTAC-a 
bildirilib ki, akademik Ramiz 
Mehdiyev ölkə rəhbərliyi 
tərəfindən aparılan islahatları 
yüksək dəyərləndirərək bu 
istiqamətdə AMEA-nın qar-
şısında qoyulan vəzifələrdən 
danışıb, son aylarda Rəyasət 
Heyətində aparılan struktur 
islahatlarının nəticələrini 
diqqətə çatdırıb. Qeyd edib 
ki, akademiya alimləri ölkədə 
aparılan yeni quruculuq 
işlərinə səmərəli fəaliyyəti 
və elmi tədqiqatları ilə öz 
əməli töhfələrini verməlidirlər. 
Dövlət tərəfindən hər cür 
qayğı ilə əhatə olunan bütün 
sahələr kimi AMEA da yüksək 
nailiyyətlər əldə etməli, 
xüsusilə innovativ layihələrin 

icrasına diqqət yetirməlidir. 
Bir sıra struktur islahat-
larının bundan sonra da 
uğurla davam etdiriləcəyini 
diqqətə çatdıran akademik 

Ramiz Mehdiyev AMEA 
Rəyasət Heyəti aparatının 
idarə və şöbələri qarşısında 
duran vəzifələrdən, onla-
rın əhəmiyyətindən bəhs 

edib. AMEA aparatının 
struktur rəhbərlərini təbrik 
edən akademiyanın rəhbəri 
yeni mərhələdə aparat 
əməkdaşlarına uğurlar arzu-

layıb, onlara müvafiq tapşırıq-
larını verib. 

AMEA-nın akademik-ka-
tibi, müxbir üzvü Əminağa 
Sadıqov çıxış edərək idarə 
və şöbələrin yeni mərhələnin 
çağırışlarına uyğun fəaliyyət 
göstərəcəklərinə əminliyini 
ifadə edib. AMEA Rəyasət 
Heyəti aparatının rəhbəri kimi 
Əminağa Sadıqov struktur 
vahidlərinin işinin daha da 
təkmilləşdirilməsinə çalışa-
caqlarını bildirib.

Yeni təsdiq edilmiş idarə 
və şöbə rəhbərləri adından 
Elm və təhsil idarəsinin rəisi, 
iqtisad üzrə fəlsəfə doktoru 
Fail Kazımov çıxış edərək 
AMEA-nın yeni inkişaf 
mərhələsində daha səylə 
fəaliyyət göstərəcəklərini 
deyib. O, yüksək etimada 
görə AMEA-nın prezidenti, 
akademik Ramiz Mehdiyevə 
dərin minnətdarlığını ifadə 
edib, rəhbərlik tərəfindən 
verilən tapşırıqları vaxtında 
və keyfiyyətlə yerinə 
yetirəcəklərini diqqətə 
çatdırıb.

Azərbaycan Milli Elmlər Akademiyasının (AMEA) prezidenti, 
akademik Ramiz Mehdiyevin apardığı genişmiqyaslı struktur 
islahatları çərçivəsində AMEA Rəyasət Heyəti Aparatının yeni 

strukturu təsdiqlənib. Bu məqsədlə AMEA-nın prezidenti, akademik 
Ramiz Mehdiyev AMEA Rəyasət Heyəti aparatının yeni təsdiq edilmiş 
struktur rəhbərləri ilə görüşüb. 

Xocalı soyqırımının 28-ci 
ildönümünün keçirilməsinə dair 

tədbirlər planı təsdiq edilib

Tədbirlər planında Bakının Xətai 
rayonunda, Goranboy rayon mərkəzində 
və Ağcakənd qəsəbəsində Xocalı 
soyqırımı qurbanlarının xatirəsinə 
ucaldılmış abidələrin önünə əklil qoyulması 
mərasimlərinin keçirilməsi, ictimaiyyət 
nümayəndələri tərəfindən şəhər və 
rayonlarda Şəhidlər xiyabanının ziyarət 
edilməsi, Azərbaycanın xarici ölkələrdəki 
səfirliklərində, konsulluqlarında və diaspor 
təşkilatlarında soyqırımı ilə bağlı tədbirlərin, 
anım mərasimlərinin təşkili, xarici və yerli 
kütləvi informasiya vasitələri, o cümlədən 
teleradio kanallarında qanlı qırğını əks 
etdirən materialların yayılması və internet 
şəbəkəsində mütəmadi olaraq yenilənməsi 
nəzərdə tutulub.

Bundan başqa, ölkəmizdə fəaliyyət 
göstərən dini konfessiyaların və qurumların 
iştirakı ilə Xocalı soyqırımı qurbanlarının 
xatirəsinə həsr olunan anım mərasimləri 
təşkil ediləcək, idarə və təşkilatlarda, təhsil və 

mədəniyyət müəssisələrində xatirə gecələri, 
foto-rəsm sərgiləri, şahidlərlə görüşlər 
keçiriləcək, Azərbaycanın ərazi bütövlüyü 
uğrunda mübarizəyə həsr edilən sənədli və 
bədii filmlər nümayiş olunacaq.

Xocalılıların müvəqqəti məskunlaşdıqları 
şəhər və rayonlarda (Bakı, Sumqayıt, 
Gəncə, Mingəçevir, Şəki, Goranboy, Bərdə, 
Sabirabad, Göyçay, Zaqatala, Oğuz, 
Balakən) dövlət qurumları rəhbərlərinin, 
ziyalıların şəhid ailələri ilə görüşləri təşkil 
ediləcək.

Fevralın 26-da təhsil müəssisələrində ilk 
dərslər Xocalı soyqırımına həsr olunacaq. 
Həmin gün saat 17.00-da bütün ölkə 
ərazisində Xocalı soyqırımı qurbanlarının 
xatirəsi bir dəqiqəlik sükutla yad ediləcək. 
Xocalı soyqırımı günü ilə əlaqədar 
respublikanın şəhər və rayonlarında, kənd 
və qəsəbələrində Azərbaycanın dövlət 
bayraqları endiriləcək.

AZƏRTAC

Azərbaycan Respublikası Prezidentinin Administrasiyasının rəhbəri Samir 
Nuriyevin sərəncamı ilə “Xocalı soyqırımının iyirmi səkkizinci ildönümünün 
keçirilməsinə dair tədbirlər planı” təsdiq edilib.

Azərbaycan xalqı öz gələcəyini seçib

– Nataliya Rudolfovna, sizcə, Milli 
Məclisə növbədənkənar seçkilər 
keçirilməsini fərqləndirən hər hansı 
xüsusiyyət varmı? 

– Mən istər partiyalar tərəfindən irəli sürül-
müş, istərsə də şəxsi təşəbbüs göstərmiş 
namizədlərin sayının görünməmiş sayda çox 
olmasını bu seçkilərin ən parlaq xüsusiyyəti 
sayıram. Milli Məclisdə 125 yerə 1300-dən 
çox namizədin olması faktı ölkənin siya-
si həyatında rəqabətin yüksək olduğunu 
göstərir. Prezident İlham Əliyevin öz çıxışın-
da dediyi kimi, əgər siyasətçilər seçkilərin 
əhəmiyyətinə və öz şanslarına inanmasaydı-
lar, onlar öz namizədliklərini irəli sürməz və 
seçkiqabağı mübarizəyə bu qədər qüvvə sərf 
etməzdilər.  

– Siz ölkədə seçkiqabağı əhval-
ruhiyyəni hiss edə bildinizmi?  

– Mən əsas etibarilə vətəndaşların 
seçkilərin nəticəsinə səmimi maraq 
göstərdiyini, onların ədalətli və obyektiv 
olacağına ümid bəslədiklərini hiss etdim. 
Düşünürəm ki, Mərkəzi Seçki Komissiya-
sının və xüsusilə də insanları vətəndaşlıq 
mövqeyi nümayiş etdirməyə çağırmış 
Azərbaycan Prezidenti İlham Əliyevin bu 
işdə böyük xidməti var. Azərbaycanlılar seçki 
məntəqələrinə getməyə hazırlaşırdılar, çünki 
bilirdilər ki, ölkədə müşahidə olunan müsbət 
meyillərin daha da inkişaf etdirilməsi onların 
seçimindən asılıdır, parlamentin yeni tərkibi 
isə Azərbaycan Prezidentinin apardığı isla-
hatlara tam şəkildə cavab verir. Məncə, iqti-
dar vətəndaşların öz iradələrini sərbəst ifadə 
etmələri üçün mümkün olan hər şeyi edib, 
seçkilərdə maksimum açıqlıq təmin olunub.  

– Seçkilər keçiriləndə siz bütün 
günü paytaxtdakı seçki məntəqələrini 
gəzmisiniz. Həmin gün şəxsən sizdə hansı 
təəssüratları oyatdı? 

– Seçki prosesinin gedişini müşahidə 
etmək bir siyasi psixoloq kimi, mənim 
üçün çox əhəmiyyətli idi. Mən Bakıdakı 
bir neçə məntəqədə oldum, seçicilər və 
komissiya üzvləri ilə söhbət etdim. Seçki 
məntəqələri hələ açılmamışdan seçicilər 
qapıda dayanmışdılar, bəzən isə məntəqə 
əməkdaşlarından tez gəlmişdilər. Mən qeyd 
etdim ki, seçki prosesi əla təşkil edilib: 
səsvermə kabinələri və qutular reqlamentə 

uyğun qurulub, məntəqələrdə müşahidəçilər 
var, ilk dəfə səs verən cavanlara Azərbaycan 
Konstitusiyası hədiyyə edilir.  Məntəqələrdə 
söhbət etdiyim insanlar çox mehriban idi. 
Onlar deyirdilər ki, öz namizədlərini yaxşı 
tanıyırlar, ölkədə sabitliyə və inkişafa səs 
verməyə gəliblər. 

– Seçkilərdə şikayətlər eşitdinizmi?
– Hamı havanın pis olmasından şikayət 

edirdi. Seçkilər soyuq və yağışlı bir günə 
təsadüf etmişdi. Külək elə güclü idi ki, insan-
ları yıxırdı. Amma bu seçicilərin məntəqələrə 
gəlməsinə az təsir göstərmişdi. Onların 47,81 
faizinin səs verməsi çox yaxşı nəticədir. 
Yeri gəlmişkən, mən məntəqələrdəki xarici 
müşahidəçilərlə söhbət etdim. Onların hamısı 
deyirdi ki, hər şey çox yaxşı təşkil edilib, seç-
ki prosesi iş qaydasında, pozuntusuz gedir. 

– Sizcə, bu seçkilərin nəticələri 
Azərbaycanın ictimai-siyasi həyatına təsir 
göstərəcəkmi?

– Seçkilərin ən əsas nəticəsi budur ki, 
parlamentin tərkibi yenilənib və o, respublika-
nı irimiqyaslı islahatlar yolu ilə irəli aparacaq.  
Bu da əhəmiyyətlidir ki, Azərbaycan xalqı 
öz iradəsini ifadə etməklə iqtidara etimad 
göstərdi. RF Dövlət Dumasının deputatı, 
Rusiya-Azərbaycan parlamentlərarası dostluq 
qrupunun, - bizim mərkəz onun himayəsi ilə 
fəaliyyət göstərir, -  rəhbəri Dmitri Savelyev 
seçkilər günü Rusiyadan olan müşahidəçilər 
qrupunun tərkibində bir neçə şəhərdə seçki 
məntəqələrində olub. Onun mənə dediyinə 
görə, azərbaycanlı seçicilərin çox yüksək 
fəallıq nümayiş etdirməsinin səbəbi budur 
ki, ölkə rəhbərliyi xalqın gözləntilərini bilir və 
başa düşür, xalq isə bunu dəyərləndirir və 
hakimiyyətin ona göstərdiyi diqqət və qay-
ğını dəstəkləyir. Azərbaycanda baş verən 
müsbət dəyişikliklər  - iqtisadi infrastrukturun 
yaradılması, vətəndaş cəmiyyətinin inkişaf 
etdirilməsi, insanlar üçün rahat sosial mühit 
formalaşdırılması göz qabağındadır. Bütün 
bunlar iqtidarla vətəndaşların birləşməsinin 
nəticəsidir. Düşünürəm ki, belə mütəşəkkillik 
sayəsində Azərbaycan ən yaxın vaxtlarda 
həyatının bütün sahələrində daha sanballı 
uğurlar qazanacaq. 

Fəridə ABDULLAYEVA, 
AZƏRTAC-ın xüsusi müxbiri

Moskva

X alqın öz iradəsini azad ifadə etməsi 
hər bir seçki üçün çox vacibdir, çünki 
cəmiyyəti bir araya gətirir, iqtidara 

etimadı təmin edir.  Bu, tamamilə Azərbaycan 
parlamentinə yenicə keçirilmiş seçkilərə də 
aiddir. Seçkilər günü Bakıda olmuş Rusiya–
Azərbaycan Dostluq Mərkəzinin rəhbəri, 
siyasi psixoloq Nataliya Krasovskaya bu 
əlamətdar hadisə ilə bağlı öz təəssüratlarını 
bölüşüb:  

